
Sacan a poxa unha 
carta inédita de 
Lewis Carroll na 
que confesa que 
odia publicar libros

Novas

EUROPA PRESS

MADRID. A casa Bonhams de Lon-
dres (Reino Unido) sacará a poxa o 
19 de marzo unha carta d o escri-
tor Lewis Carroll, na que confesa o 
seu rexeitamento á fama e a escri-
bir novelas. «Odio tanto todo iso 
que ás veces penso que oxalá non 
escribise ningún libro», afi rma na 
misiva.

Segundo publica o diario britá-
nico � e Guardian, Charles Dod-
gson, que é o verdadeiro nome do 
autor coñecido pola novela ‘Alicia 
no País das Marabillas’, enviou 
esta carta manuscrita á súa ami-
ga, a señora Symonds, o día 9 de 
novembro de 1891, ano no que sal-
tou á fama polas aventuras vividas 
pola mociña Alicia, que contaba 
coa admiración da mesmísima 
Raíña Vitoria de Inglaterra.

Dodgson, que era de natureza 
tímida, detestaba tanto a cele-
bridade que ata odiaba ata asinar 
autógrafos. «Toda esa clase de pu-
blicidade fai que persoas estrañas 
vinculen o meu nome con eses li-
bros, me miren, me sinalen e me 
traen coma a un león», engade a 
carta, na que chegou a afirmar 
«non ter relación algunha» cos 
libros publicados co pseudónimo 
de Carroll.

Na misiva, recoñece que hai 
xente á «que lle gusta ser famosa» 
e persoas que non entenden por 
que a el non lle gusta ser observa-
do.

A casa Bonhams espera que a 
carta alcance as 4.000 libras (preto 
de 4.900 euros) xa que, segundo 
puntualiza, «nada indica» que se 
publicou previamente e tampouco 
fi gura na correspondencia que se 
coñecía de Lewis Carroll.

Labirintos 
e silencios

SILENCIO HABITADO
Olga Patiño

Editorial Pigmalión Poesía
Páxinas 118 Prezo 16 €

LATEXA ben forte a poesía nestes 
últimos tempos en Galicia. Latexa 
a ritmo de poemarios e recoñece-
mentos como o premio Nacional 
de Poesía a Manuel Álvarez Tor-

Un tempo 
autodestrutivo ante o 
que Olga Patiño abre 
esta gaiola chea de 
«paxaros fosforescentes» 
para que voen por riba de 
todos nós.

neiro, pero ese latexo acada a súa 
verdadeira afouteza cando unha 
escolma de poemas sae a rúa, 
cando chega ao anaquel dunha li-
braría, abrindo así a posibilidade 
para que o lector de poesía (que os 
hai, non se crean) colla nas súas 
mans o esforzo do seu creador. Esa 
‘espiral de sombras’, por xogar co 
título do gran libro de poesía en 
galego do pasado ano que chegou 
da man de Xavier Seoane, é como 
no conto de Alicia, un descenso 
cara a creación máis íntima e per-
soal que pode acadar a literatura.

A ese percorrido pola espiral 
non renuncia a nosa protagonis-
ta, Olga Patiño, poeta do eu máis 
íntimo, valente loitadora que, co 
facho da palabra, alumea ante 
nós as sinais do ser humano. As 
pegadas por este camiñar a tra-
vés do «labirinto dos sentidos» (o 

agora eterno) ao que so os poetas 
son quen de dar sentido dende a 
súa expresión. Alí anda a poeta a 
asexar no seu, nun silencio den-
de o que achegarse ao que un é, e 
do que poder seguir aprendendo. 
E é que nos silencios, nese punto 
tan afastado do que son hoxe as 
nosas vidas, atópase o espazo ao 
que suxeitarse, no que procurar 
un obxectivo ou simplemente 
captar un sentir. Ese sentir nes-
tes tempos abofé que non é nada 
optimista; seducido pola maligna 
alquimia da economía, o ser hu-
mano amósase empequenecido 
polas miserias; non só as econó-
micas, senón por aquelas máis 
radicais como son as morais. Un 
tempo autodestructivo ante o 
que Olga Patiño abre esta gaiola 
chea de «paxaros fosforescentes» 
para que voen por riba de todos 
nós. Mergullados na súa poesía 
as nosas almas temperan a indig-
nación, a teima permanente por 
aquelo que vemos, moitas veces 
ben pretiño de nós, e ante o que xa 
nos volvemos ben insensibles.

Fainos camiñar a poeta a tra-
vés dunha serie de círculos, como 
si tras arroxar a pedra a un lago, 
dende ela medrasen unhas on-
diñas que se afastan dese eu da 
ignición, para converterse en ti 
e logo abrirse á contorna natu-
ral. A natureza como acubillo da 
alma, prolongación dese ventre 
seminal onde somos invencibles 
pero que, unha vez fora, convér-
tese nun axóuxere do pasado; a 
sensación de refuxio agarimoso 
que tentaremos recuperar ao lon-
go da nosa vida. Lirismo non moi 
habitual na nosa poesía que ten a 
Olga Patiño a unha enfeitizadora 
á procura dese equilibrio do que 
o ser humano parece fuxir sem-
pre. Tres etapas que esperamos 
lles parezan atinadas, pero o que 
é certo e a capacidade desta mu-
ller para facer xurdir esa desazón 
ante o exterior, pero á que o eu 
amosa unha tan evidente coma 
necesaria resistencia. A resisten-
cia do silencio. «Chóvete por den-
tro/e non sabes berrar/os restos 
da dor».

A nosa gaiola. RAFA FARIÑA

EL TESTAMENTO DE 
MARÍA
Colm Tóibín

Editorial Lumen
Páxinas 126 Prezo 14,90 €

Colm Tóibín constrúe un 
monólogo en boca da vir-
xe María fronte ao cadáver 
do seu fi llo, Xesús. A dor, 
o desconcerto, os recordos 
do pasado e as reflexións 
sobre a vida do seu fillo 
entrelázanse para crear 
unha atmosfera sutil, do-
ída e luminosa a un tem-
po. A María que imaxina 

Tóibín non é cristiá, pero 
ademais rexeita as insti-
tucións xudeas, así como 
os rabinos e os seguidores 
do seu fillo, os primeiros 
cristiáns. Tóibín vai máis 
alá, debuxando unha Ma-
ría odiada por eles, xa que 
é ela a que coñece mellor 
a historia e a verdade do 
seu fi llo.

CUATRO ESQUINITAS 
TIENE MI CAMA
Fernando Méndez

Editorial Suma de Letras
Páxinas 400 Prezo 17,00 €

O que parece ser unha 
día normal no cemiterio 
convértese para Lourdes 
—fl orista, separada e cun-
ha filla adolescente— no 
comezo da súa nova vida. 
Mentres se afana en colo-
car unha coroa de flores 
nunha das lápidas recibe 
a visita de Armand, un 
home que á parte de es-

tar como un tren di ser 
un anxo. A súa misión: 
ofrecer a Lourdes a posi-
bilidade de resarcirse da 
mala xestión das súas 
vidas anteriores —princi-
palmente daquela na que 
foi Cleopatra— e recuperar 
os catro recunchos da súa 
existencia, en especial, o 
amor da súa fi lla.

LA PRIMERA GUERRA 
MUNDIAL CONTADA 
PARA ESCÉPTICOS
Juan Eslava Galán

Editorial Planeta
Páxinas 384 Prezo 21€

1914. Hai agora cen 
anos... Europa vivía 
unha plenitude dourada. 
Os adiantos científicos e 
técnicos prometían un fu-
turo feliz, sen fames nin 
guerras. Pero un terrorista 
serbio asasinou ao herdei-
ro do imperio Austrohún-
garo. Ese feito illado pro-
vocou un efecto dominó 

que arrastrou á guerra a 
máis de cincuenta países 
do mundo. En catro anos 
de contenda, a Gran Gue-
rra arrasou Europa e arrui-
nou os catro imperios que 
dominaban a Terra. As 
consecuencias daquel ca-
taclismo aínda perduran 
no mundo inestable que 
temos herdado.

